
ARABA ERAKUNDE SANITARIO INTEGRATUA
ORGANIZACION SANITARIA INTEGRADA ARABA

TANTENGATIK ISOLATUTA DAUDEN PAZIENTEENTZAKO INFORMAZIO-ORRI
OROKORRA

Banako gela batean zaude, eztul, doministiku edo hitz egiten duzunean ateratzen diren listu
tanten bidez kutsatzen den germenen bat duzulako edo izan dezakezula uste delako.
Beraz, neurri batzuk hartu behar dira OSPITALERATUTA ZAUDEN BITARTEAN, beste pertsona
batzuk ez kutsatzeko:
PAZIENTEAK:
e Medikuak aginduz gero bakarrik atera behar duzu logelatik. Kasu horretan, maskara bat
emango dizute eta logelatik kanpo zaudenean beti ondo jarrita eraman beharko duzu.
e Eztul edo doministiku egiten baduzu edo karkaxak badituzu, ahoa eta sudurra estaltzeko
zapiak emango dizkizute. Erabilitako zapiak zaborretara botako dituzu. Ondoren, eskuak

ondo garbitu behar dituzu.

SENIDEAK:

e Bisita kopurua mugatuko da. Zure bisitari guztiek maskara bat jarri beharko dute logelara
sartu aurretik eta bertatik atera baino lehen kenduko dute. Logelatik atera aurretik, eskuak

ondo garbitu beharko dituzte.

Neurri horiek germena duzula baztertu arte edo beste pertsona batzuk kutsatzeko arriskurik ez

dagoela iritzi arte iraungo dute.

ALTA EMAN ONDOREN, etxean lehengo bizimodu berbera eduki ahal izango duzu, neurri horien

helburua ahul zeuden paziente ospitaleratuak ez kutsatzea zelako.
Jarri harremanetan langile sanitarioekin edozein zalantza argitzeko.

Barkatu eragozpenak.

